
Assalamualaikum & salam sejahtera

PPA COB ONLINE: Perjumpaan Dekan PPACOB bersama pelajar baharu semester satu sesi A171 telah berlangsung pada 03 Oktober 2017 bertempat d DKG 3/1
bermula jam 9.00 pagi sehingga jam 12.30 tengah hari.

Perjumpaan ini bertujuan bagi memberikan maklumat berkaitan fungsi dan peranan PPA UUM COB sebagai organisasi yang menguruskan Pembangunan Pelajar dan
Alumni Kolej Perniagaan.



Memandangkan jumlah pelajar baharu kolej Perniagaan sesi A171 mencecah melebihi 2 ribu orang, 3 sesi taklimat telah diatur mengikut Pusat Pengajian.

Dekan Pembangunan Pelajar dan Alumni, Dr. Hendrik bin Lamsali antara lain turut berpesan kepada pelajar supaya berusaha mencapai prestasi yang cemerlang
bermula dari semester pertama dan terus berusaha mengekalkan kecemerlangan sehingga ke semester akhir.

“ Menjadi pelajar kelas pertama bukanlah sesuatu yang mustahil sekiranya ada usaha yang berterusan dan seimbang bermula dari semester pertama .

Tambah beliau lagi, setiap pelajar layak menjadi CEO, akan tetapi untuk menjadi CEO yang terbaik, pelajar bukan sahaja perlu bijak dalam pelajaran tetapi perlu
mantapkan sahsiah dan insaniah yang mana boleh di terapkan melalui penglibatan dalam aktiviti kelab/persatuan.

Disamping peranan PPA UUM COB sedia ada seperti praktikum, urusan mobiliti dan aktiviti pelajar, Dr. Hendrik juga turut menerangkan serba sedikit mengenai Beta
Gamma Sigma yang dikendalikan oleh Pejabat PPA UUM COB.

Di akhir taklimat, Dr. Hendrik sempat berpesan supaya setiap mahasiswa tanamkan dalam diri dengan semangat patriotik dan rasa sayangkan universiti.

Turut hadir Penyelaras Praktikum PPA, Penasihat Kelab, Pegawai dan staf PPA COB.
Habis

Pejabat Pembangunan Pelajar & Alumni

Website: http://Juumppacob.uum.edu.my
Facebook: www.facebook.com/PPACOB

